
Shri Ganesha Stotram Dhaumyakritam

தௌ⁴ம்யக்ரு’தம் ஶ்ரீக³ணேஶஸ்தோத்ரம்

॥ ஶ்ரீக³ணேஶாய நம: ॥
தௌ⁴ம்ய உவாச ।
நமாம்யஹம் க³ணேஶாநம் ஸர்வஸித்³தி⁴ப்ரதா³யிநம் ।
ப⁴க்தாநாம் ப⁴வயுக்தாநாமந்யேஷாம் விபரீதக³ம் ॥ 6॥
த⁴ந்யோऽஹம் ஸர்வபா⁴வேஷ்வது⁴நா த்³ரு’ஷ்ட்வா க³ஜாநநம் ।
கிம் ஸ்தௌமி த்வாம் மஹாபா⁴க³ யோகே³ஶம் யோக³ரூபிணம் ॥ 7॥
தவ த³ர்ஶநமாத்ரேண ஜ்ஞாநயுக்தோ வதா³ம்யஹம் ।
ஸ்தோத்ரம் தே ப்ரீதித³ம் பூர்ணம் ஶ‍்ரு’ணுஸர்வஜ்ஞஸத்தம ॥ 8॥
க³ணேஶாய நமஸ்துப்⁴யம் யோக³ஶாந்திப்ரதா³யிநே ।
ஶாந்தீநாம் ஶாந்திரூபாய ஹேரம்பா³ய நமோ நம: ॥ 9॥
அநாமயாய ஜ்யேஷ்டா²ய ஜ்யேஷ்ட²பத³ப்ரதா³யிநே ।
ஜ்யேஷ்டா²நாம் ஜ்யேஷ்ட²ரூபாய விக்⁴நேஶாய நமோ நம: ॥ 10॥
நாமரூபாத்மகேஷ்வேவ ஶக்திரூபாய தே நம: ।
ஆத்மஸு ரவயே துப்⁴யம் ஸமேஷு விஷ்ணவே நம: ॥ 11॥
அவ்யக்தேஷு மஹேஶாய ஸம்யோகே³ஷு நிஜாத்மநே ।
நிவ்ரு’த்திஷு ஹ்யயோகா³ய கலாம்ஶேந நமோ நம: ॥ 12॥
யோகே³ஷு ஶாந்திரூபாய ப்³ரஹ்மணஸ்பதயே நம: ।
ஆதி³மத்⁴யாந்தபே⁴தை³ஸ்து கே²லகாய நமோ நம: ॥ 13॥
நாநாமாயாப்ரசாலாய ஸித்³தி⁴பு³த்³தி⁴பதே நம: ।
ஸ்வாநந்த³வாஸிநே துப்⁴யம் ப⁴க்தரக்ஷணதத்பர ॥ 14॥
கிம் ஸ்தௌமி த்வாம் க³ணாதீ⁴ஶ வேதா³ யோகி³ந ஏவ ச ।
ந ஸமர்தா²அதோ நாத² ப்ரணமாமி க³ஜாநநம் ॥ 15॥
ஏவமுக்த்வா க³ணாதீ⁴ஶம் பபாதாऽஸௌ த⁴ராதலே ।
த³ண்ட³வத்³க³ணநாத²ஸ்ய பாதௌ³ க்³ரு’ஹ்ய மஹாமுநி: ॥ 16॥
தமுத்தா²ப்ய ஸ்வயம் ப்ராஹ க³ணேஶோ ப்³ரஹ்மணாம் பதி: ।
வராந் வரய தௌ⁴ம்ய த்வம் தா³ஸ்யாமி ஸ்தோத்ரதோஷித: ॥ 17॥

ஸ்தோத்ரம் த்வயா க்ரு’தம் மே யத் பட²தே ஶ‍்ரு’ண்வதே ஸதா³ ।
ஸர்வஸித்³தி⁴ப்ரத³ம் சாஸ்து நாநாபா⁴வார்த²தா³யகம் ॥ 18॥
யோக³ஶாந்திப்ரத³ம் பூர்ணம் மயி ப⁴க்திவிவர்த⁴நம் ।
யம் யமிச்ச²தி தம் தம் வை தா³ஸ்யாமி ஸ்தோத்ரதோஷித: ॥ 19॥
இதி தௌ⁴ம்யக்ரு’தம் ஶ்ரீக³ணேஶஸ்தோத்ரம் ஸம்பூர்ணம் ॥
- ॥ முத்³க³லபுராணம் அஷ்டம: க²ண்ட:³ । அத்⁴யாய: 35 । 8.35 6-19॥
- .. mudgalapurANaM aShTamaH khaNDaH . adhyAyaH 35 . 8.35 6-19..

